Yohananni Chagdis Sumpa.

Yohananni chagdis sumpe skor.

Yohananni chagdis tanpo tan nyispe skorri nanna Griiskhanni tenna tsogs
gyuntshan gyudte i chagdispo Tsoo Yeshui skutshabs Yohananni dia dzadkhanbo
nadangunla hagoanog.

| chagdispo Yohananni Yeshu tonste sontea zhanste stinne, lo 52 ne 62 si
nyekhorla dia dzadkhanbo nadangunla chossi nanna khaspagunne gyus chanog.

Asiae chostshogs zhiggi nanna Diotrephes zerkhanni miboe wansulte Yohanan
nyampo las cokhanni migunla gasus cokhangun chostshogssi tone bins tannadpin.
Yohananni i chagdispo Diotrephessi i nagsbardo stanni tus, Gayusla kho nyampo
las cokhangunla rogs cocessi phia, stodpa tancesla dia dzads.

Yohananni ju zhus.
1:1ne 4

" Chostshogssi lamstonpe chogsne, i igebo ne cespe dzao Gayusla diad,
kaboa ne denbaa cespa coad.
2Cespe dzao, ne moslam in, khyoran citshanme nanna yargyas coces yan

khyoran mashike nanna thugnyiddi thogne khamzarn lussa tsogsla zugspe
thognean khamzan lusshig. 3 Mashikape spun rig neka yonste khyoran ni,
Konchoggi ke nanna idshescan tan Konchoggi denba nanzhin khyoranni mitshe
phuddug zerte spanpo tanspa, na manpo thad. 4 De tugugunni mitshe Konchoggi
denba nanzhin phuddug zerte tshorkhanboe san thadpozhig ne phia ci yonin.

Tsooe zhabstogpagun nyara cos.
1:5 ne 12

5Ne cespe dzao, khyoranni noar masheskhanni spun, zhabstog zhukhangunla,
rogs gyalla coste, khyoran Konchogga idshescanzhig inkhanbo stante innog.
6 Khongunni chostshogssi dunla, khyoranni yashe skorla spanpo tans. Thugrje
dzadte Konchog thugnyesshescanni tshulla, bessi nanna yodkhanni zhanma
Mashikapa zhabstogpagunlan rogs coshig 7 ciazerna, khongun mashike tshanni
phia zhabstog zhuala binte innog. Yan tadpa medkhangunni kane rogssi rewan coa
manog. 8 Tene nadangunnan gamoe nastshul khyebsshugcessi nanna khongun
nyampo descessi phia nadan Mashikapagunni kanemed, te migunla rogs cogoshes
innog.

9Ne khyoranni chostshogslan Griispin, innar chostshogssi goba gyurra thadkhan
Diotrephessi, nazhe wangunla nanmed corug zerte tshor. 19 Ta na yonnacig, ne
khoe coskhanni las khyozhaa tshanmala shadin, kabo nazhe skorla zun tanste

spera nanpa zerkhan yan nazhe spungun yor zane, gasus micoces, matshad
gasus coa thadkhangun gagste khongunla chostshogssi tone phinstanstog.

"Ne cespe dzao, te mi nanpe speeka madulla, zanpo migunni speeka
dulgoshes innog. Las zanpo cokhangun ni Konchogne innog, yan las nanpa
cokhangun ni Konchog mane mashessa innog.

12Nati spun, Demetriusla nadanni spun tshanme stoddug. Khoe ranni mitshebo
Konchoggi ka nanzhin phud pasan, kho te stodpaboe osparn innog. Dazhean
innaboe spanpo tannad. Nazhe spanpogun tanpo inkhanbo khyoranna gyusinnog.

Stinjuggi ju zhus.
1:13 ne 15
3Na zerces ta mamanpo rag, innan na nagtsa tan nyigu nyampo dicespo
Idemozhig tshorra merag. ' Na khyoran tan gyogspa thugcessi rewa in, tene
nadangunni dunla dugste spera tanin.
15 Khyoranna Konchoggi zhide thobshig.

Yan iru yodkhanni dzaogunni khyoranna ju kaldug. Teru yodkhanni dzao
tshanmaa ciggan lus macugga nazhe chogsne ju zhus..

